
RESUMO

A presenza de xudaizantes ou conversos en Baiona definiria a vida social e econémica do histérico porto
durante moitas décadas. A vila do Mifior seria tanto un porto de caracter comercial como tamén social o se
converter no punto de fuxida da Inquisicion de moitas familias conversas galegas e portuguesas, a ponte
que permitiria &s antigas familias xudias acadar a devecida libertade relixiosa noutras areas de Europa.

ABSTRACT

The presence of converted Christians in Baiona is thought to have defined the social and economic life of
the village along many decades in the past. Baiona would have been not only a commercial port but also
a safe spot for escaping the Inquisition. For many converted families, both Spanish and Portuguese, the
Royal Village would represent a bridge leading to religious freedom in other European areas.

O porto de Baiona e a comunidade criptoxudia nos séculos XVI e XVII

Baiona e o seu porto tivo unha
vida intensa desde a sua fundacién
por Alfonso VIII no ano 1201. A sta
destrucién polo almirante xenovés
Pessanha ao servizo de Portugal; a
stia conquista polo rei Jodo I de Avis
en 1398; ou a chegada da nao La Pin-
ta ao seu porto en 1493 reflicten que
estamos nun escenario histérico moi
importante en Galicia.

O porto de Baiona ficou vence-
llado comercialmente desde a stas
orixes ao reino portugués pola sua
proximidade pero tamén polos anti-
gos lazos relixiosos e econémicos da rexion da diocese de Tui o que lle daria unha
clara vantaxe con respecto ao outro gran porto de reguengo en Galicia, A Coruiia.

Estes importantes vencellos con Portugal son os que explican a presenza de fami-
lias xudeo-conversas na vila do mesmo xeito que un comercio internacional que facia
de Baiona o maior porto comercial de Galicia ao longo do século XVI e comezos do
XVII. Esta importancia xa a sinala no seu traballo' Saavedra Vazquez onde evidencia
a presenza de barcos ingleses, franceses e sobre todo portugueses nos seus peiraos
nunha porcentaxe maior que no resto de portos galegos. O trafico de viilo, sal, pescado
e madeira serian os principais produtos de exportacién mentres que os panos ingleses,
os coiros irlandeses, o trigo e outros artigos manufacturados chegaban ao seu por-
to para abastecer a rexion. Baiona ficarfa nunha ubicacién intermedia entre o trafico
mercantil portugués e o do norte de Europa sendo un elo mais da cadea comercial das
familias cristidns-novas portuguesas, operantes no eixo Lisboa-Amberes.

O atractivo comercial de Baiona unido a sua proximidade a Portugal axudaba a
chegada e ao asentamento dunha potente comunidade cristidn-nova desde a segunda
metade do século XVI.

Neste senso separaria o papel comercial de Baiona cos conversos e a faceta relixiosa
de esta comunidade coa represion contra a herexia organizada desde o Santo Oficio*.

A conflitividade relixiosa en Baiona non so ficaba coas familias xudaizantes, a
presenza de mercadores e marifieiros britdnicos e do norte de Europa provocaria
a accion constante da Inquisicion, coilecedora dos portos como lugares de contac-
to e entrada da disidencia relixiosa. O Santo Oficio, con comisarios e familiares,
interviflan perante calquera sospeita de herexia protestante. Os excesos da Inqui-
sicién chegaban a prexudicar o comercio da vila na mesma situaciéon que noutros
portos. A prisiéon de mercadores e a confiscacién de mercadorias seria tan negativa
que levaria a intervir ao correxidor de Baiona expresando con estas palabras os
problemas que sacudian o porto baionés: “... y esto es desacreditar el buen trata-
miento y acabar con la hacienda del Rey. Escribiome el Inquisidor de Santiago una
carta con apercebimiento por pendencia con el comisario de Bayona. A Vra. Alteza
suplico mande se les sujete porque toda la contratacion desta villa lo ha tomado
como injuria y Vra. Alteza sabe muy bien que Galicia no puede vivir sin ingleses que
traen todo lo que ha menester este reino...”>.

Desde comezos do século XVT a presenza de familias cristidns-novas vai ser cada
vez mais intensa. Entre o bautismo forzado dos xudeus en Portugal en 1497 e o papel
xogado pola Inquisicién portuguesa a partires da stia creacion en 1536, levaria a moi-
tas familias a fuxir do vecifio reino perante o temor de ser procesadas. A fuxida podia
facerse en secreto para eludir a prohibicién de sair do reino ou ben aproveitar as di-
ferentes perdoanzas que ao longo do século XVI e comezos do século XVII se fixeron
desde o poder real 4s comunidades sefardis.

A presenza en Baiona de cristidns-novos seica se pode establecer desde a segun-
da metade do século XVI. O testemuilo do escriban en Parada, Alfonso de Gandara
Sanjurjo en 1601 relatando como na sua infancia (cara 1580) facian mofas e burlas
das familias de orixe xudia como os Coronel “este testigo siendo muchacho con otros
muchachos en compariia las semanas santa TAER.
enesta villa de Bayona se yba a las puer-
tas de los tales y con martillos de palo y de
hierro daban muchos porragos en las puer-
tas diziendo judeus fora do lugar senon
mandarbos an queimar y ellos salian tras
dellos y se yban como muchachos entre los
quales dize el testigo entraban y entran los
Coroneles ansi de Tuy como de Bayona™.
Este tipo de expresiéns lembran o que
acontecia na Baixa Idade Media entre as
poboacidns cristians e xudias nas cidades
onde as pullas en tempos de celebracion
relixiosa eran habituais.

En Galicia o papel da Inquisicion era residual non sendo até 1574 que se es-
tableza definitivamente en Santiago e opere con forza no territorio. Isto facilitaria
a chegada de moitas familias entre 1550 e 1570 a Tui, Salvaterra, Baiona ou Vigo.
Apelidos como os Coronel, Méndez, Enriquez, Paz, Acosta, Pereira, Saravia, Nuilez,
Ocampo, Alvarez, Rodriguez, Azevedo ou Sierra ficarian vencellados a importantes
familias e non sé entre si xerando unha rede social e comercial propia que se estable-
ceria con lazos familiares e relixiosos ao outro lado da raia. Tamén comezarian a ser
importantes os lazos que se formarian a nivel internacional tanto no Mediterraneo
Oriental coma no norte de Europa froito da didspora e asentamento de familiares
en diversas cidades nas que se mantifia o xudaismo como Saldnica, Corfu, Venecia,
Bayona, Burdeos, Amberes ou Amsterdam.

Os oficios que practicarian estas familias non sé xirarian en torno ao comercio
(mercadores e farrapeiros) tamén viria a ser importante o traballo arredor das leis,
como os avogados e os escribans, un espazo laboral ocupado polos xudeu-conversos
dunha forma intensa quizais pola sta relacién a unha formacién na lectura desde a
infancia (a tradicién dos textos sagrados como a Tora e o Talmud coa sta lectura e es-
tudo). Outro oficio representativo en Baiona serfa o dos prateiros ligado a tradicion re-
lixiosa xudia pero tamén a préstamos, fianzas e outros produtos econémicos e incluso
ao comercio nun sentido amplo. Sebastian Rodriguez, Antonio Méndez, Joam de Sosa,
Juan Rodriguez ou Pedro Rodriguez, vecinos de Baiona, deixarian os seus traballos en
toda a comarca desde a colexiata de Baiona 4 Catedral de Tui.

A maioria dos oficios que van ocupar os xudeu-conversos representan as nece-
sidades de mobilidade no territorio, de ai a predileccién por residencias en portos
maritimos como Baiona ou na mesma fronteira, de cara a sair con facilidade do reino
perante calquera dificultade ou ameaza que se presentase.

Entre os mercadores salienta Duarte Coronel?, veciiio de Baiona pero con casas
en Tui e Salvaterra. A sua riqueza era notable na época non s6 polo dominio da
area comercial senén tamén polo seu papel de recadador de rendas reais. Outros
mercadores importantes e que presentan lazos familiares ou de negocio con Duar-
te Coronel serian Enrique Gomez, Enrique Méndez ou Gregorio de Acosta, tamén
veciios en Baiona. O seu poder econdémico tamén se traducia na relevancia social,
como no caso de Jeronimo Coronel rexedor de Baiona a comezos do século XVII.
A carreira eclesiastica tamén seria una via de ascenso social. Ademais dos cdengos
de Tui Francisco Coronel, Tomé de Ledn Coronel ou Francisco Lorenzana Ocampo
entre 1601 e 1616, contamos co abade de Parada, Antonio Coronel ou ao presbitero
de Tui Juan Coronel. A familia xudeu-conversa dos Coronel fundaria unha obra pia
en Baiona unha forma mais de conservar o poder, deste xeito fora da confiscacion de
bens por parte da Inquisicion.

A familia Coronel é o mellor exemplo do poder dunha familia cripto-xudia na an-
tiga diocese de Tui. A rede familiar desde Salvaterra, Tui, Baiona, Redondela, Vigo ou
Pontevedra saia das fronteiras peninsulares cara os lugares de presenza xudia en Euro-
pa, cidades que acolleran a boa parte dos Coronel no exilio e que o seguirian facendo
até fins do século XVII. A presenza dos Coronel dentro do poder do cabido tudense
provocaria a reaccién dos cristian-vellos e a aprobacién dos Estatutos de Limpeza de
Sangue, os primeiros en Galicia no ano 1601. Con isto os Coronel ficarian sinalados
e ameazados polo Santo Oficio pasando a unha maior discrecion na segunda metade
do século XVII e incluso facendo desaparecer o apelido Coronel para destacar o de
Ocampo, radicados xa no Val Miior.

Duarte Coronel é un exemplo de mobilidade, xa que a stia orixe estaba en
Salvaterra no segundo cuarto do século XVI, pasaria a Tui na segunda metade
do século xa que chegaria a ser rexedor da cidade en 1572 para posteriormente
asentarse en Baiona e ser o arrendador das rentas reais poucos anos despois. Este
papel de arrendador en Baiona levarialle a defender os seus intereses econdémicos
(ademais do tesouro real) contra a venta de produtos na vila sen o pago do imposto
correspondente. Seria o caso da nao inglesa de Robert Cru que descarga trigo en
Baiona en 1580 pero a stia venta posterior nas lonxas contraviria a regulacion tri-
butaria. A reclamacién xudicial de Duarte Coronel revelaria a presenza en Baiona
dun personaxe como Bartolomé Cruel, “home preto™, ou de William Allen (que
vive na casa de Rafael Cot6én) como mozo encargado da venta do trigo na lonxa de
Gregorio Fernandez®.

As casas de Duarte Coronel en Baiona quizais fosen aquelas mesmas herdadas
polos Ocampoe vendidas no século XVIII’. Estaban ubicadas xunto do convento da
Anunciacién, na ria do Peirao, consistente en vivenda e alfoli, o que expresaba o seu
caracter comercial. As relacions comerciais de Duarte Coronel tamén eran relacions
familiares como os mercadores Enrique Gémez, Marcial Thomas o Pablos Nuafez. O
primeiro matrimonio de Duarte Coronel seria con Violante Méndez da que haberia
un fillo o Doutor Coronel (Francisco). O segundo matrimonio seria cunha filla de

Enrique Gomez, Antonia En-
riquez, a sia irma Ana Gomez
casaria co fillo de Duarte Coro-
nel, o Doutor Coronel, realizan-
dose o dobre enlace na cidade de
Porto. Como se pode apreciar os
diferentes enlaces matrimoniais
ligarian economicamente as fa-
milias pero tamén permitian
reforzar & comunidade cripto-
xudfa. Duarte Coronel morre-
ria cara 1598 mentres que o seu
fillo terfa fuxido desde Madrid
arredor do ano 1595 ao mesmo
tempo que o facia unha boa par-
te da stia familia desde Baiona. O
Doutor Coronel chegaria coa sua
muller a Salénica, cidade que xa
contaba con parentes dos Coro-
nel asentados un tempo atras.

A segunda muller de Duarte
Coronel, Antonia Enriquez, ficaria como vecina de Tui cun dos seus fillos, Andrés
Duarte Coronel, até que a ameaza da Inquisicién os obrigue 4 fuxida antes de 1619,
ano da stia condena polo Santo Oficio de Santiago, precisamente os dous sambenitos
da Catedral de Tui con rostros entre lapas, condenados en ausencia a arder no auto de
fe pablico en estatua ou efixie.

Os vencellos familiares non remataban aqui entre os mercadores baioneses, Pablos
Nuilez (o Palos Nuiez) casado con Gracia Pereira, eran os pais de Antonia Saravia,
casada co sobrifio de Duarte Coronel, Tomé Coronel, recadador das rendas do bispado
de Tui entre outros negocios que acumulaba a comezos do século XVII.

A érea comercial de Enrique Goémez, Marcial Thomas (o seu xenro) e Pablos
Nuilez, con negocios en Baiona a finais do século XVI, era as localidades francesas
de Bayona, Burdeos o La Rochela, lugares nos que non sé atopaban negocios senén e
tamén parentes e comunidades xudias activas e fortes. Estas cidades contaban cunha
ampla tolerancia relixiosa neses momentos, sobre todo Burdeos, cando o monarca
francés Enrique II tifla autorizado a presenza xudia a partires de 1550 coa sta carta
magna para os sefardis.

A viaxe a estas prazas comerciais espertaban as sospeitas sobre a ortodoxia relixio-
sa dos membros da comunidade cristian-nova xa que logo as mesmas viaxes eran em-
pregadas como probas contra a familia Coronel tal e como se testemuia no expediente
dos Estatutos de Limpeza de Sangue da Catedral de Tui® no ano 1601.

O mercador de panos Gregorio de Acosta nacido en Tui, pero veciiio de Baiona,
mantifia os seus negocios con comerciantes ingleses. Coflecemos os seus tratos co-
merciais grazas ao preito fiscal que se abre polas reclamaciéns de débedas ao tribu-
nal da Inquisicién de Santiago pola confiscacion de bens trala reconciliacién no ano
1617 ademais do sambenito e a condena a dous anos de galeras’. Un dos acredores

era o toneleiro baionés Rodrigo de
Landin, quen reclamaria varios to-
neis e outros traballos realizados
para o mercador. O caso de Catalina
Coronel vitva do avogado Thomas
Rodriguez de Lorenzana, vecifios de
Tui, supén unha evidencia mais das
relaciéns entre a comunidade cris-
tidn-nova do sur de Galicia. Cata-
lina Coronel tifia prestado en 1608
a Gregorio de Acosta 300 ducados.
A reclamacién dese difieiro faciase
desde os fillos de Thomas Rodri-
guez toda vez que Catalina Coronel
tamén tifia sido penitenciada polo
Santo Oficio e confiscados o seus bens en 1617.

Outro acredor era o inglés Duarte Claro, de Ipswich. A débeda era de 3760 reais
por panos e outros xéneros que tifia adiantado. A Inquisicién sospeitaba da veracidade
destas débedas, de ai os preitos, toda vez que eran familiares e amigos os que reclama-
ban como acredores o que constituia un sistema para permitir ocultar os bens do peni-
tenciado e evitar a confiscacion da fortuna familiar. En grande medida a financiacién
da maquinaria legal da Inquisicion produciase a través da requisa do difieiro e propie-
dades dos penitenciados. Perante a ocultacion de bens ou os complexos preitos que se
producian despois, a Inquisicién de Santiago chegou a aceptar acordos econdmicos
con boa parte das familias cripto-xudias como seria o caso de Antonia Saravia'® en
1619 acordando o pago de 55.000 reais para evitar o carcere e a confiscacién completa
ainda que ficaba co habito de penitenciada ou sambenito.

Os intereses comerciais das principais familias conversas diversificabase como
vemos en Francia, Inglaterra ou Flandes. Desta tltima hai que indicar os diferentes
testemunos de flamencos sinalando a chegada das familias cripto-xudias que tifian
fuxido de Baiona cara os portos dos Paises Baixos (Amberes e Amsterdam) tal e como
se rexistra no expediente dos Estatutos de Limpeza de Sangue.

Malia a isto o principal factor da importancia de Baiona como porto internacional
partia de Portugal, lugar de procedencia da maioria destas familias xudeu-conversas.
Os contactos comerciais e familiares ainda estaban intactos, portos como os de Camin-
ha, Viana e Porto eran as principais referencias do comercio baionés e que lle permitia
unhas relaciéns comerciais co outro lado do Atlantico. Os produtos coloniais ameri-
canos e asiaticos chegaban a Baiona por esta via polo que dinamizaba o comercio da
rexién nos séculos XVI e XVII.

A participacion econdmica das familias cristidns-novas en Bajona seria funda-
mental para entender o incremento demografico da rexion tudense. Coa sta impor-
tancia econdmica virfa a stia relevancia social, o ascenso nas xerarquias eclesidsticas
e civis, competindo coa fidalguia urbana que veria ameazado o seu status. A resposta
seria a represion social a través do tribunal da Inquisicién e a perpetuacion da infa-
mia cos sambenitos pendurados nas igrexas como lembranza permanente do erro
dos xudaizantes.

A conservacién de ritos, practicas e costumes de orixe xudaica entre moitas des-
tas familias provocaria a intervencién da Inquisicién impoilendo penas de carcere,
confiscacion de bens e sobre todo o habito penitencial, o sambenito, logo colgado na
parroquia de residencia do reo para perpetuar a infamia o que non sé condenaba ao
individuo senén tamén a toda stia familia.

Tui conservou os tinicos sambenitos de Europa, entre os penitenciados comproba-
mos varios naturais de Baiona, un feito que amosa a gran mobilidade xeografica destas
familias no territorio e como as visitas dos inquisidores coa promulgacion dos edictos
de fe se recollian as de testificacions contra vecifias e vecifios ou contra si mesmos para
evitar procesos longos e perigosos para as stas facendas e saide. Os procesos levaban
a intensas pescudas por parte de fiscais e Inquisidores para recoller toda a informacién
precisa e tamén o maior numero de implicados nas practicas heréticas de ai que a co-
munidade sefardi sufrise a represion con maior dureza xa que caian nas confesions os
nomes de familiares, amigos e xente proxima. A rede familiar sufria as consecuencias
dos procesos inquisitoriais; por iso mesmo perante o comezo destas causas moitos
familiares fuxian para evitar os perigos e castigos do Santo Oficio. Un exemplo o po-
demos comprobar nas fillas do paneiro Enrique Méndez, algunhas figurando no sam-
benito como natural de Baiona: Isabel Méndez de Rivadeneira, Margarita Baz Méndez,
Maria de las Nieves, Marfa Alvares de Leén, Beatris Alvares, Blanca Méndez Enriquez
e Catalina Alvares, todas elas inculpando 4s stias irmés e o resto do nucleo familiar as
levarfan 4 reconciliacion e 4 penitencia coa confiscaciéon de bens e o sambenito, tal e
como se conservan en Tui.

A visita dos inquisidores Juan Muiioz e Juan Ochoa en 1609 ao bispado de Tui seria
unha das que mais repercusion teria afectando aos nucleos de Tui, Ribadavia, Salva-
terra, Baiona, Vigo ou Pontevedra. Ainda que as acusacidns e testemuiias xa estiveran
presentes na maioria dos casos nesa visita de 1609, o proceso se alongaria nos anos
na procura de mais informacion que permitise a prisiéon da maioria dos encausados.

Este seria o caso de Gregorio de Acosta, mercador vecifio de Baiona enviado aos
carceres secretos do Santo Oficio de Santiago o 15 de xaneiro de 1616 ainda que o seu
proceso xa se tivera aberto en 1609. A principal testemuiia contra o mercador sinalaba
como na sta estadia en Tui ficaba nunha casa onde se practicaban os xaxuns e ceri-
monias propias da lei de Moisés. A testemuila pertencia 4 comunidade cristidn-nova e
é probable que a estivesen instruindo nos ritos hebreos cando cofieceu a Gregorio de
Acosta. A ensinanza do xudaismo, o daquel xudaismo que ainda sobrevivia na comu-
nidade cripto-xudia, comezaba na pubertade para evitar a indiscrecion da infancia. A
testemuna aseguraba que cando se via co mercador baionés falaban dos xaxtns e das
mofas que facia Gregorio da Virxe Maria.

Co tormento Gregorio de Acosta confesaria os ritos e cerimonias que practicaba.
O Santo Oficio procuraba tirar a maxima informacién posible nos tormentos prin-
cipalmente no que se refire a complices nas cerimonias. Deste xeito a confesiéon do
mercador tamén implicaria a sua muller Brisenda de Acosta tamén na prisién inquisi-
torial. Brisenda tifia soportado todos os suplicios e evitado delatar a ningun membro
da familia, pero sera a debilidade do seu esposo o que provoque o castigo final. A pena
imposta a Gregorio de Acosta non s6 ficaria no habito (sambenito) e confiscacion de
bens, tamén se lle teria imposto a pena de tres anos de galeras.

Os cérceres secretos non deixaban de ser celas individuais para incomunicar aos
reos, desta forma obtifilanse mais confesions ao non cofecer os procesados o que os
demais podian soportar do tormento ou simplemente cofiecer que probas se tiflan
contra o preso.

O caso da resistencia de Brisenda de Acosta ao tormento é moi ilustrativo dos
métodos inquisitoriais e das normas que rexian a stia aplicacion. Se lle tifa dado sete
voltas s “mancuerdas’, dous ao garrote dos polgares dos pes, e dous no poldro a cada
unha das canelas das pernas e brazos e dous cuartillos de auga sobre a boca. Superaria
estes tormentos sen confesar cousa ningunha pero que a testificaciéon do seu home
que non puido soportar ddas voltas de “mancuerda” provocaria a stia condena.

Estes son casos de aqueles atrapados polos seus negocios ou confiados na sta
impunidade (expresions publicas contra a igrexa, a Virxe ou os dogmas catdlicos
semellan expresar un alto grao de imprudencia) as delaciéns e unha clara situaciéon
de crise (a peste de 1599 e a crise econémica) provocarian a tension social e descon-
fianza cara ao diferente, ao que se sospeita de traizoar a fe relixiosa da comunidade.
Moitas familias temerosas das denuncias (ainda que non practicasen o xudaismo en
secreto) encamifarian as siias vidas cara a outros lugares de Europa como Burdeos,
Amsterdam, Londres, Venecia, Salénica ou Estambul e por suposto América cunha
forte presenza no Brasil.

En 1570 o médico Antonio Sanchez tifia fuxido a Burdeos ante as investigacions
abertas no tribunal de Valladolid ao entorno do boticario tudense Francisco Luis.
Con el tamén marcharia o seu fillo o filésofo e médico Francisco Sanchez.

A fuxida mais importante que cofiecemos (houbo outras nos séculos XVI e
XVII) farfase desde Baiona. Beatriz Alvarez, viuva do prateiro Sebastidn Rodriguez,
liderarfa un numeroso grupo familiar en 1595 rumbo aos Paises Baixos. Con ela via-
xarfa o seu pai, Rodrigo Alvarez escriban en Salvaterra, xunto coa maioria dos seus
fillos: Duarte, Bastian, Beatriz, Rodrigo, Cristobal e Isabel. Tamén estaria nesta viaxe
6 médico de Tui Antonio Gémez, probablemente a médica de Vigo Leonor Pereira

e outras familias que se incorporarian desde Portugal. Primos de Beatriz Alvarez, o
Doutor Coronel e a sua muller Ana Gémez, filla do mercador Enrique Gémez, mar-
charfan de Madrid a Lisboa para dirixirse ao mesmo destino.

En todo o ano de 1595 Beatriz Alvarez tifiase dedicado a vender as propiedades
que posuia, sobre todo a stia casa de Parada, do mesmo xeito que outros tentaban
monetizar os seus bens raices antes de fuxir.

No outono de 1595 chegaria unha carraca flamenca a Baiona. Durante un tempo
estaria cargando as stias adegas de laranxas e liméns até que nun punto préximo a
Monteferro embarcarian as familias xudeu-conversas que agardaban na casa de Bea-
triz Alvarez para pofier rumbo a Flandes.

Os Estatutos de Limpeza de Sangue da Catedral de Tui de 1601 incorporarian
unha serie de testemuilas para reforzar a necesidade de aprobacién dos Estatutos
pensados para relegar da xerarquia eclesiastica aos que tifian orixes xudias. O que
procuraba o cabido tudense era evitar a consolidacién de cdengos cristidans-novos
perante a alarma ocasionada polo nomeamento en Roma de Francisco Coronel
como coengo de Tui. Ligar a fuxida de familias xudeu-conversas do bispado de Tui
ou a penitenciados polo Santo Oficio co novo cdengo e a sta familia, os Coronel,
serfa a base das informacions que queria recoller o cabido tudense como proba para
impedir o acceso a cargos de poder como os da catedral. Beatriz Alvarez era prima
de Francisco Coronel o que sumaba unha evidencia mais contra os Coronel.

Esta relacidn de parentesco entre Beatriz e o céengo Coronel fixo que o ex-
pediente dos Estatutos de Limpeza de Sangue da Catedral de Tui en 1601 apor-
tasen boa informacién sobre a fuxida da familia de Beatriz e como retornaban
ao xudaismo nos diferentes lugares que tocaban ratificando a desconfianza que
se tifia sobre eles (un dos “temores” do cabido de Tui era que os novos cdengos
roubasen as reliquias da catedral e a levasen a cidades afastadas). As testemu-
fias relataban a fuxida de Beatriz Alvarez e contaban as diferentes versiéns do
destino destas familias en localidades con forte presenza xudia: desde Flandes a
Italia (Florencia, Pisa, Roma) e Grecia (Corfu, Saldnica,...). As imprecisidons das
testemuilas sobre os lugares exactos seria normal ao lembrar os feitos pero no
deixa de sorprender que as testemuilas procedesen directa ou indirectamente de
Flandes ou Italia para lembrar 4 familia de Beatriz en esas zonas (mercadores,
soldados, eclesiasticos). Un dos relatos menciona incluso o recibimento a Ro-
drigo Alvarez nas comunidades xudias europeas como un rabino (sendo vestido
con vestimentas especiais). Este tipo de recibimento, do mesmo xeito que outros
personaxes xudeu-conversos da diocese tudense, supdén o perfecto coilecemento

entre as familias sefardis europeas indicando que se mantifia o contacto entre as
comunidades na diaspora.

A testemuiia dun fillo de Beatriz Alvarez, Baltasar Saravia ou de Araujo, en 1625,
ratificaria a historia da fuxida e o seu percorrido que para Baltasar seria moito mais
amplo'!. Baltasar era un neno de dez anos cando en 1595 embarca coa sua familia
en Baiona. A stia viaxe levariaos primeiro a Flandes non sendo aceptados nos por-
tos holandeses (serfa a partires de 1598 que en Amsterdam se forme a comunidade
sefardi). O seguinte lugar seria Venecia, fogar dunha potente comunidade xudia
con diferentes orixes. Vai ser no “guetto” de Venecia onde Baltasar e os seus irmans
serian circuncidados e onde aprenderian as oraciéns e cerimonias hebreas (os seus
coflecementos como cripto-xudios eran parciais e corrompidos por anos de ausen-
cia de estudo e lectura, a tradicion oral seria a forma de transmitir durante case
cen anos ritos e costumes do xudaismo). Un rabi mulato (tal e como relata) seria o
encargado de instruilos e da circuncisién dando un novo nome a Baltasar, Abraham
Seneor, deste xeito reafirmabanse nas orixes da familia. Ao longo de catro meses
aprenderfan as oraciéns na sinagoga portuguesa a traveso de librifios e cadernos
especialmente adaptados para os xudeu-conversos sefardis. A pesares da liberdade
relixiosa de Venecia non era esta cidade comercial o destino da viaxe de Beatriz Al-
varez, Saldnica se revelaria como verdadeiro lugar de acollida da familia baionesa.
O mais probable é que neste importante nucleo sefardi no Imperio Otomano xa
estivesen familiares e amigos dos Alvarez e Coronel. Nesta cidade, Baltasar volveria
a sinagoga para aprender o hebreo.

O relato de Baltasar non ficaria aqui, a sia viaxe proléngase acompanando ao
seu irmdan Bastian Rodriguez, quen seguia o oficio e negocios do seu pai, o pratei-
ro Sebastian Rodriguez. Logo de acudir a dous importantes mercados da rexion,
chegaria ao porto comercial de Alexandria onde compraria alxofres grosos (perlas

| Revista de Estudos Mifiorans | n° 18 | 2019 |



Suso Vila

irregulares) nunha cantidade de 3000 ducados. A morte repentina do seu irman en
Exipto deixa s6 a Baltasar. A sta reflexion sobre ver mundo e a nova da morte do
seu cuilado Juan Rodriguez, prateiro en Baiona e home de Felipa Cardosa, tomaria
a decision de volver a Galicia. Viaxaria asi de novo a Venecia para atravesar Italia,
chegando 4 Peninsula Ibérica por Donostia e segundo o seu relato percorria Casti-
lla relacionandose con numerosos xudeu-conversos que seguian a lei de Moisés en
secreto. Cando chegou a Baiona (arredor do ano 1603) comprobaria que a morte do
seu cufiado non era certa e que incluso non era ben recibido pola stia irma Felipa. O
motivo non era outro que as sospeitas da Inquisicién contra a familia e a presenza
dun membro da familia fuxida no pasado poderia provocar a actuacién do Santo
Oficio e o procesamento da familia que ainda vivia en Baiona. Deste xeito Baltasar
decepcionado volveria xunto da sta nai e irmans que xa non estaban en Saldnica se-
nén en Estambul. Na cidade teria boa acollida por parte da sta familia, en contraste
co acontecido en Baiona. Beatriz Alvarez se establecera na capital otomana fundan-
do unha botica e desexaba que a levase o seu fillo Baltasar.

Para Baltasar ficar moito tempo no mesmo lugar non era o seu mellor plan. In-
fluenciado por un cativo cristian, que frecuentaba a botica, pensaba tanto na conver-
sidén ao cristianismo como no abandono de Estambul. O seguinte paso de Baltasar
serfa dirixirse a América, probablemente via Sevilla e chegar a Cartagena de Indias.
En Santa Fe de Antioquia residiria como mercador até que o Santo Oficio da Inqui-
sicién en Cartagena o procese xunto con outros xudeu-conversos na rexion. A sta
boa colaboracién en 1625, relatando e denunciando a varios cripto-xudeus da zona
permitirialle unha condena suave. E probable que Baltasar volvese a Galicia xa que
o recofiecemos en 1656 como membro do concello de Tui.

A irma de Baltasar, Felipa Cardosa, xa viava de Juan Rodriguez, seria encerrada e
penitenciada polo Santo Oficio en 1619. Os seus bens confiscados serian preiteados
por Juan de la Sierra, fillo do primeiro matrimonio de Juan Rodriguez y Maria de la
Sierra (os seus pais eran Brisenda de Acosta e Juan de la Sierra) ao corresponder 4
herdanza do seu pai e non os bens propios de Felipa.

A irmd de Juan de la Sierra era Brisenda de Acosta'?, a mesma que estaba casada co
mercador Gregorio de Acosta, quen como cuiiado de Juan de la Sierra era procurador
en Baiona dos seus negocios. O mais interesante de Juan de la Sierra, cristidn-novo
recollido nos procesos de 1609, seria que o preito" para recuperar os bens familiares
o realiza estando en Londres ao servizo do embaixador Diego Sarmiento de Acuna
(embaixador en Inglaterra entre 1613 e 1622). Os irmdns de Juan de la Sierra ficaban
en Baiona a cargo dos negocios familiares. Curiosamente en 1619 tivo que prescindir
do seu cufiado como procurador dos seus negocios toda vez que tifia sido condenado
polo Santo Oficio.

Este é un pequeno exemplo da complexidade da rede familiar cristidn-nova en
Baiona e bispado de Tui. A medida que mais documentos abrimos mdis se entretecen
os lazos familiares repetindo nomes e oficios sendo significativa a responsabilidade
nos negocios da vila portuaria destas familias.

NOTAS
Todas as ilustracions deste artigo, agas a tiltima, fan referencia aos distintos sambeni-

tos que se conservan no museo diocesano de Tui.

